
Жаңы керектөөчүлөрдү электр энергиясы менен камсыздоого байланышкан маселелерди жана аталган маселени жөнгө салууга багытталган мыйзам долбоорун талкуулоонун жыйынтыктары боюнча “тегерек столдун” 

РЕЗОЛЮЦИЯСЫ
2014-жылдын 26-декабры 




Бишкек ш., «Парк Отель»
КР Жогорку Кеңешинин депутаттарынын, КР Өкмөт мүчөлөрүнүн, Жогорку Кеңештин аппаратынын, мамлекеттик органдардын жана жергиликтүү өз алдынча башкаруу органдарынын, жарандык коомдун өкүлдөрүнүн жана эксперттердин курамында өткөн “тегерек столдун” жыйынтыктары боюнча Жогорку Кеңештин Отун-энергетика комплекси жана жер казынасын пайдалануу боюнча комитети:

- жаңы керектөөчүлөрдү электр энергиясы менен камсыздоо маселелерин, ошондой эле энергетика чөйрөсүндөгү мыйзамдардагы көйгөйлөрдү талкуулап; 

- жогоруда аталган маселени жөнгө салууга багытталган “Кыргыз Республикасынын айрым мыйзамдарына толуктоолорду жана өзгөртүүлөрдү киргизүү жөнүндө” КР мыйзам долбоорун талкуулап;
- тегерек столдун катышуучуларынын эскертүүлөрүн, сунуштарын жана сунуштамаларын көңүлгө алуу менен, төмөнкүгө токтолду:

1. Бул маселенин коом үчүн маанисин жана актуалдуулугун көңүлгө алуу менен, ошондой эле КР Президентинин 2013-жылдын 21-январындагы Жарлыгы менен бекитилген 2013-2017-жылдардын мезгилине Кыргыз Республикасын Туруктуу өнүктүрүүнүн Улуттук стратегиясынын энергетика тууралуу бөлүмүнүн «Электр энергиясын, эң оболу ички керектөөчүлөргө берүүнүн ишенимдүүлүгүн жана үзгүлтүксүздүгүн камсыз кылуу» милдетин ишке ашыруунун алкагында, Жогорку Кеңештин депутаттарынын демилгеси менен даярдалган “Кыргыз Республикасынын айрым мыйзамдарына толуктоолорду жана өзгөртүүлөрдү киргизүү жөнүндө” КР мыйзам долбоору жалпысынан жактырылсын.
2. Кыргыз Республикасынын Өкмөтүнө Жогорку Кеңештин депутаттарынын демилгеси менен даярдалган “Кыргыз Республикасынын айрым мыйзамдарына толуктоолорду жана өзгөртүүлөрдү киргизүү жөнүндө” КР мыйзам долбоорун кыска мөөнөттүн ичинде карап чыгуу сунушталып, ошондой эле Жогорку Кеңештин Отун-энергетика комплекси жана жер казынасын пайдалануу боюнча комитетине аталган мыйзам долбоору боюнча Өкмөттүн корутундусу даярдалсын жана киргизилсин.

3. Жогорку Кеңештин Отун-энергетика комплекси жана жер казынасын пайдалануу боюнча комитети тегерек столдун катышуучуларынын сын-пикирлерин, сунуштарын жана сунуштамаларын көңүлгө алуу  менен “Кыргыз Республикасынын айрым мыйзамдарына толуктоолорду жана өзгөртүүлөрдү киргизүү жөнүндө” КР мыйзам долбоорун Комитеттин отурумунда карап чыксын.
